
Din is-sena I-granet tal-Festa jgibuli nostalgija
kbira ta’ mument sabih li ghaddiet minnu s-Soc¢jeta
taghna, 1-Ghaqda Muzikali Imperial. Kien propju
f’nofs Awwissu tas-sena 1979 1i sar il-kuntratt
tax-xiri tal-Kazin, holma ghal snin kbar li fl-ahhar
saret realta. Il-ferh, is-sodisfazzjon u l-hegga kbira
tal-membri tal-Ghaqda Muzikali Imperial kont
thosshom, u dak li hafna kienu ilhom hergana
ghalih, kazin gdid u li jixraq lis-soc¢jeta, fl-ahhar
kien ser isir realta.

Hekk kien, u propju fi ftit angas minn sena
u nofs wara, twaqqa’ l-kazin il-qadim u nbena
iehor gdid fl-istess Zmien meta kien ic¢¢elebrat il-
Hamsin Anniversarju mit-twaqqif tas-Socjeta.
Kienu Zminijiet mill-isbah li ghaddiet minnhom
I-Ghaqda taghna, hidma kbira volontarja mill-
membri, b’appogg mill-poplu Melliehi. Ghaddew
erbghin sena, izda 1-grajjiet li sehhew dak iz-Zmien
ghadhom stampati f’'mohhi, u ghandna ghaliex
nirringrazzjaw lil hafna nies li hadmu biex 1-Ghaqda
Muzikali Imperial ikollha kazin 1i jaghmlilha unur.

Kien propju f’dawn iz-Zminijiet ukoll li jien
bdejt niehu l-ewwel tahrig muzikali tieghi. Niftakar
li ghal madwar sena shiha, jien u hija s-Surmast
Direttur Anthony Borg, konna mmorru niehdu
I-lezzjonijiet ghand is-Surmast George Buttigieg id-
dar tieghu, mhux darba izda tliet darbiet fil-gimgha,
1-Erbgha, il-Gimgha u 1-Hadd filghodu. George
Buttigieg kien habib kbir ta’ missieri, bniedem ta’
dixxiplina, jghallmek tajjeb izda trid tistudja biex
il-lezzjoni li jkollok titghallimha sewwa, jekk le
titghallimha mod iehor, ghax izommok ghandu
d-dar biex tistudja hemm stess taht ghajnejh u titlaq
biss meta tkun tatha sewwa.

Id-darba ta’ wara tistudja zgur inkella holl
xaghrek u gib iz-zejt! Zminijiet ohra, izda llum
il-gurnata nirringrazzja lil Alla 1i fil-hajja tieghi
Itgajt ma’ nies bhal George li ghallem il-muzika
u halla impatt gawwi fil-hajja ta’ hafna persuni, u
dan ghamlu mill-qalb u b’dedikazzjoni kbira. Hekk
bdejt indoqq mal-Banda Imperial, ghadda Zzmien

mhux hazin, erbghin sena.
Fost hafna bandisti li bdejna
ndoqqu dak iz-Zmien, tlieta
ghadna niffurmaw  parti
mill-banda Imperial — is-
Surmast, Victor Gauci u
jien.

Minn qalbi nixtieq nifrah u nawgura lis-Sur
Dario Vella li gie elett bhala Sindku gdid ghal-
Lokalita tal-Mellieha, waqt 1i nirringrazzja lis-Sur
John Buttigieg ghall-hidma kbira 1i wettaq b’risq
il-Mellieha. Nawgura wkoll lill-kunsilliera kollha
li gew eletti bhala membri tal-Kunsill u lil dawk
kollha li kkontestaw f’dawn l-elezzjonijiet. Ninsab
cert li bhalma sehh fil-passat, il-Kunsill Lokali tal-
Mellieha se jibga’ jkun ta’ ezempju ta’ kif ghandha
tkun tmexxija serja b’risq il-lokalita. L-Ghaqda
Muzikali Imperial twieghed l-appogg taghha u
I-ghajnuna kollha possibbli lill-Kunsill Lokali fil-
hidma tieghu.

Ix-xoghol fis-so¢jeta taghna huwa wiehed
kontinwu. Hidma ma taqta’ xejn, tispic¢éa minn
attivita u tibda Il-preparamenti ghall-impenn li
jkun imiss. Izda mhux biss. Bhala Kumitat hadna
I-inizjattiva 1i napplikaw ghal fondi differenti biex
inkomplu nkabbru I-hidma taghna u anke naghmlu
progetti kapitali li jkomplu jattrezzaw u jsebbhu
d-dar tas-soc¢jeta. Matul l-ahhar sena sar xoghol ta’
tisbih fil-Bar tal-kazin, kif ukoll fis-sular t’isfel li
nghata dehra isbah, u nxtraw siggijiet godda li taw
dehra ferm differenti. Fil-prezent ged nistennew
il-permessi mill-Awtorita tal-Ippjannar biex jibda
x-xoghol ta’ tisbih tal-facc¢ata tal-kazin, u fl-istess
hin il-kazin isir kompletament a¢¢essibbli ghal dawk
li ghandhom diffikulta ta’ mobilita. I1-hidma taghna
tkompli, u dan kollu huwa possibbli ghal hafna
persuni li joffru 1-hidma taghhom b’mod volontarju
b’risq is-so¢jeta. Lil dawn kollha nirringrazzjahom
ghall-hidma taghhom u nheggighom biex ikomplu
jaghtu servizz lill-kazin.

Nawgura lil kulhadd il-festa t-tajba.

